Сатаҕай орто оскуолата
«Герой Лукин төрөөбүт түөлбэтинэн» экскурсия бырайыага

Сатаҕай орто оскуолатын 

5 кылааһын үөрэнээччитэ 

Лукина Люда дакылаата 

Салайааччы: Лукина О.В.,

 омук тылын учуутала 

2013 c.

Иһинээҕитэ:
Киириитэ .........................................................................................................3
I. Экскурсия тэрийии бэрээдэгэ......................................................................5 
II. Герой сылгыһыт Т. С. Лукин олоҕо уонна үлэтэ......................................8
III. «Герой Лукин төрөөбүт түөлбэтинэн»  туристическай маршрут бырайыага..............................................................................................12
Түмүк...............................................................................................................15 
Литература.....................................................................................................16
Сыһыарыы ....................................................................................................17

Киириитэ
Тема актуальноһа. Төһө да өрөспүүбүлүкэбит ырааҕын, биһиэхэ сынньана кэлээччи аҕыйаҕын үрдүнэн, кэлиҥҥи кэмҥэ биһиги дойдубутугар туризм сайдыыта кэскиллэниэн сөбүн туһунан элбэх кэпсэтии барар. Биһиги Сахабыт сиригэр киһи интэриэһин тардар, уйулҕатын хамсатар олус кэрэ, дьикти көстүүлээх сирдэр аҕыйаҕа суохтар. Ол эрэн, хайдах гынан биһи ол саһан сытар баайбытын киэҥ араҥаҕа таһаарарбыт - бу туспа боппуруос. Биһигиттэн хас биирдиибит бэйэтин төрөөбүт түөлбэтин, чулуу дьоннорун билэр, убаастыыр уонна киэн туттар буоллаҕына эрэ маны ситиһиэхпитин сөп дии саныыбын. 
Сатаҕайдар биир саамай киэн туттар киһилэрэ – герой-сылгыһыт Тимофей Спиридонович Лукин. Кини сахалартан Социалистическай Үлэ Геройун үрдүк аатын бастакынан ылбыттартан биирдэстэрэ, үлэттэн дьолломмут улуу сылгыһыт буолар. Эһиил кини төрөөбүтэ 100, герой буолбута 65 сылын туолар. Бу улахан бырааһынньыгы көрсө, эдэр ыччат уонна үлэһит дьон сүрэҕэр кини албан аатын үйэтитэр сыалтан, биһиги «Герой Лукин төрөөбүт түөлбэтинэн» диэн саҥа туристическай маршрут оҥорорго холоннубут.

Үлэбит сыала – герой - сылгыһыт Тимофей Лукин олорон, үлэлээн ааспыт сирдэринэн экскурсия бырайыагын оҥоруу.
Чинчийии түһүмэхтэрэ:

1. Литератураны ааҕыы, үөрэтии, ырытыы;
2. Экскурсияны оҥоруу түһүмэхтэрин үөрэтии;
3. Герой Лукин туһунан ахтыылары, матырыйааллары хомуйуу;
4. Саҥа маршрут бырайыагын оҥоруу;
5. Түмүктэри оҥоруу;
6. Үлэни суруйуу; 
Бу үлэни суруйарбытыгар туттубут сүрүн литературабыт – И. Н. Адамов «Герой сылгыһыт Тимофей Лукин» диэн кинигэтэ, А.А. Артемьев, И.Н. Адамов “Дьоруой төлкөтө түстэммит түөлбэтэ” диэн үлэлэрэ, араас ахтыылар уонна Борис Васильевич Емельянов “Экскурсоведение” диэн учебнига.
Туох саҥа этиллэрэ: 
· Сатаҕай сирдэринэн саҥа туристическай маршрут бырайыага;
· Үлэ Геройа Т.С. Лукин аатын үйэтитии үлэтин биир саҥа көрүҥэ.
I. Экскурсияны тэрийии бэрээдэгэ 
Экскурсия диэн латинскайдыы excursio диэн тылтан үөскээбит, “күүлэй” эбэтэр “айан” диэн суолталаах эбит. Бу тыл өйдөбүлүн араас кэмнэргэ атын-атыннык быһаараллар эбит . 

Аан бастакынан бу тиэрмини В. Даль 1882 c. “тугу эрэ көрдүүр сыаллаах хаамыы” (холобура, эмтээх от хомуйуута) диэн быһаарбыт [
].
 Кэлин 1940 с. Л.Н. Ушаков тылдьытыгар “чинчийэр, үөрэтэр сыаллаах бөлөҕүнэн айан” диэн суруйар. Ону таһынан, кини аан бастакынан “экскурсаннар” уонна “экскурсовод” диэн тиэрмини туттубут киһи быһыытынан биллэр [
].
Сыллар ааһан истэхтэрин ахсын экскурсия диэн тыл өйдөбүлэ кэҥээн, сыала-соруга элбээн испит. Ону ситиһэргэ улахан өҥөнү киллэрбит киһинэн Борис Емельянов буолар. Кини өр сылларга экскурсияны тэрийии методикатын үөрэтэн, элбэх кинигэни таһаарбыт («Основы экскурсоведения» (1981 с. уонна 1985 с.); «Методика подготовки и проведения экскурсии» (1980 с.); «Организация работы экскурсионного учреждения» (1979 с. уонна 1987 с.); «Экскурсионное обслуживание населения» (1983 с.); «Профессиональное мастерство экскурсовода» (1986 с.); «Экскурсоведение» ( 1992 с.) уо.д.а.) [
]. 
Бүгүҥҥү күҥҥэ экскурсия - бөлөҕүнэн эбэтэр биирдиилээн биллэр сирдэри, музейдары, тэрилтэлэри уо.д.а үөрэтэр, чинчийэр, аралдьытар, сынньатар сыаллаах тэриллэр эбит. Хас биирдии экскурсия сыаллаах-соруктаах, тиэмэлээх, эрдэттэн бэлэмнэммит маршруттаах буолар эбит. Экскурсия бырайыагын оҥорорго аан бастаан туристическай маршрут оҥоһуллуохтаах. Ол аата туристар айанныыр суоллара, туристическай объектара талыллар. Туристическай объектар диэн – экскурсия кэмигэр тохтоон көрөр сирдэрбитин ааттыллар. Объектары көрдөрүү экскурсовод көмөтүнэн оҥоһуллар. Оттон экскурсия кыттыылаахтара (туристар) - экскурсаннар дэнэллэр. 
Туристическай маршрут устун экскурсаннар сатыы, массыынанан, атынан, уунан сылдьыахтарын сөп. Бу сынньалаҥ көрүҥэ маннык сыалтан тэриллэр:
- үөрэтии, чинчийии;

- информацияны биэрии;

- культурнай сынньалаҥы тэрийии;

- киһи билиитин уонна интэриэһин кэҥэтии уо.д.а.

Экскурсияны араас көрүҥнэргэ араараллар эбит. Холобура, Борис Емельянов кинигэтигэр маннык наардааһыны биэрэр: [
]

1. Тематическэй экскурсия (биир теманы арыйыыга ананар);
2. Куораты, уобалаһы, кыраайы көрдөрүү экскурсията. Бу экскурсия көрүҥэ элбэх темалаах буолар. Куорат саҥа тутуллуоҕуттан билиҥҥи кэмҥэ диэри араас бириэмэни таарыйыан сөп. 

3. Үөрэтэр сыаллаах экскурсия. Үксүгэр оскуола оҕолоругар, устудьуоннарга эбэтэр тэрилтэ үлэһиттэригэр ыытыллар.

Экскурсия кимиэхэ ананарыттан эмиэ араас көрүҥҥэ арахсар эбит: бөлөҕүнэн, биирдиилээн, олохтоох эбэтэр кэлии дьоҥҥо, улахан дьоҥҥо уонна оҕолорго. 
Айанныыр көрүҥнэрэ: сатыы эбэтэр транспорынан. Тэриллэр көрүҥнэрэ: сынньалаҥ экскурсия, лекция – экскурсия, концерт-экскурсия (музыка истиилээх), спектакль-экскурсия уо. д. а.

Хас биирдии экскурсия технологическай карталаах буолар, ону таблица быһыытынан оҥоруохха сөп.
«Маршрут» - хас биирдии тохтобул саҕаланар уонна бүтэр туочуката ыйыллар.

 «Тохтобуллар» - тохтоон көрөр сирдэрбит ааттара суруллар. 

«Көрдөрүллэр объектар» - диэн экскурсия кэмигэр көстүөхтээх сирдэр, уулуссалар, боллуосаттар, историяҕа сыһыаннаах пааматынньыктар, маллар-саллар уо д.а. 
«Бириэмэтэ» - хас тохтобул аайы төһө бириэмэ наадата суоттанар, манна айаҥҥа барар бириэмэ эмиэ учуоттаныахтаах.     
«Кэпсэнэр тиэмэтэ» диэҥҥэ эскурсовод бу тохтобулга туох туһунан кэпсиэхтээҕэ, ханнык боппуруостары таарыйан тиэмэтин арыйыахтааҕа суруллар. Боппуруостар ахсааннара 5-тэн элбэҕэ суох буолуохтээх эбит.
«Организационнай ыйыылар» - эскурсия ыытыллар тиэхиникэтэ диэн өйдөбүлгэ киирэр боппуруостар суруллаллар. Холобур, араас сүбэлэр, сэрэхтээх буолуу быраабылата.

«Методическай ыйыылар» - экскурсовод ханнык ньымалары туһанан дьону интэриэһиргэтиэн сөбүн туһунан суруллар. Холобур, экскурсия кэмигэр маннык ньымалары туттуохха сөп: көрдөрүү, кэпсээн, быһаарыы, боппуруостарга хоруй, “портфель экскурсовода” туттуу уо.д.а. Ол аата, технологическай карта диэн эскурсия бары өрүттэрин (ыытыллар бэрээдэгин, тиэхиникэтин уонна методикатын) хабар докумуон эбит. Бу докумуону оҥорорго экскурсаннар саастара уонна интэриэстэрэ учуоттаныахтаах.
II. Герой сылгыһыт Т. С. Лукин олоҕо уонна үлэтэ
Тимофей Спиридонович олорон ааспыт олоҕо дириҥ ис хоһоонноох. Киһи буолан орто дойдуга кэлбит аналын чиэстээхтик толорон аастаҕа.
Саха омукка сылгы, дьөһөгөй оҕото былыр-былыргыттан киһи- аймах миинэр миҥэтэ, онтон ыһыах ыһарга кырылас кымыс, эмис эт. Ол да иһин саха дьонугар үйэлэр тухары үҥэр таҥаралара – дьөһөгөй оҕото. Тимофей Спиридонович сылгы иитиитигэр олоҕун анаабыт, сыспай сиэллээҕи сыһыы-сыһыы аайы сылгыласпыт, сайыннары-кыһыннары олорон ылбакка сылгы иитиитигэр туох баар дьоҕурун ууран үлэлээбитэ. Ол сыралаах улэтин түмүгэ көстүбүтэ. 1949 с. от ыйын 1 күнүгэр Саха сирин сылгыһыттарын бөлөҕөр Социалистическай Үлэ геройун аатын иҥэрэр туһунан ССРС Верховнай Советын Президиумун иккис ыйааҕа тахсыбыта. Бу маннык үрдүк ааты ылар чиэс Амма оройуонун “Саҥа дэриэбинэ” холкуос сылгы иитэр ферма сэбиэдиссэйэ, Т.С. Лукин аата ааттаммыта. Оччотооҕуга Тимофей Спиридонович 35 саастаах  эдэр киһи этэ.
Т.С. Лукин 1914 c. Мэҥэ улууһун Алтан нэһилиэгэр “Саҥкычах” үрэҕин арҕаа саппыйатын “Дьабака” диэн кыракый алааһыгар дьадаҥы дьиэ кэргэҥҥэ төрөөбүтэ. Ийэтэ Чурапчы оройуонуттан төрүттээх Адамова Александра Михайловна, аҕата Лукин Спиридон Спиридонович диэн этилэр. Бииргэ төрөөбүттэр үһүөлэр этэ: убайа Спиридон, Тимофей уонна балтылара Ааныска. Ийэлэрэ эрдэ өлөн оҕолор аҥардас аҕаларыгар иитиллэн улааппыттара.
1933 с. аҕалара Спиридон Спиридонович оҕолорунаан “Саҥа дэриэбинэ” холкуоска чилиэнинэн киирэр. Оччолорго Тимофей эдэр уол сайынын окко, кыһыныгар от-мас, таһаҕас тиэйиитигэр үлэлиир. 1934 с. оччоттооҕу холкуос правлениятын бэрэссэдээтэлэ Артемьев Иван Ефремович Тимофейы сылгыһытынан аныыр. Тимофей сөбүлэһэр уонна дьаныардаах үлэтэ дьэ мантан саҕаланар.
Тимофей Спиридонович Лукин 1940 с. Олоҕун аналын Анастасия Афанасьевналыын олохторун холбообуттара. Эдэр ыаллар Лукиннар дьиэ-уот тэринэн, олохторун саҥа оҕостон эрдэхтэринэ немецкэй-фашистскай халабырдьыттар биһиги дойдубутугар саба түспүттэрэ. Ити сыл “Саҥа дэриэбинэ” холкуостан 12 киһи, онтон 1942 с. сайыҥҥы хомуурга үлэни кыайар-хотор дьонноро ыҥырыллан бараллар, олор истэригэр Тимофей Спиридонович Лукин эмиэ баара. Кини 1942-43 сс. Чита куоракка үлэ фронугар, кэлин 1946 с. диэри Булуҥ оройуонугар Тикси бухтатыгар рабочайынан үлэлээн баран төрөөбүт дойдутугар эргиллибитэ.
1948 c. Тимофей Спиридонович көрөр-харайар биэлэриттэн кулуну ылыыга 100% ситиспитэ. Онтон звено үрдүнэн 107,5%, кулун ахсаана 146,6 тиийбитэ. Оччотооҕу сэрии айгыраппыт хаһаайыстыбатын өрө көтөҕүү, тыа сирэ сылтан сыл аайы тупсан иһиитэ үлэһит норуот өйүгэр:санаатыгар саҥаттан-саҥа күүһү угара.

1949 с. ССРС Верховнай Советын Президиумун бэс ыйын 30 күнүнээҕи ыйааҕынан Т.С. Лукиҥҥа Социалистическай Үлэ Геройун үрдүк аата иҥэриллибитэ. Маннык үрдүк чиэскэ, хайҕалга бэйэлэрин бииргэ үлэлиир киһилэрэ, табаарыстара, аймахтара тиксибититтэн дьоно-сэргэтэ уөрэн-көтөн бэлиэтээбиттэрэ. Ол курдук кыра “Саҥа дэриэбинэ” холкуоска атырдьах ыйын 4 күнүгэр Саҥкычахха норуот бырааһынньыгын тэрийбиттэрэ. Ыаллыы холкуос сылгыһытыгар наҕарааданы туттарыыга үс оройуонтан, чугастан-ыраахтан ыалдьыттар мустан норуот бырааһынньыгын тэрийбиттэрэ. Оччотооҕуга Саха АССР Миниистирдэрин Советын бэрэссэдээтэлэ Василий Андреевич Протодьяконов – Кулантай Т.С. Лукиҥҥа Соц. Үлэ Геройун аата иҥэриллэрин иһитиннэрбитэ уонна киниэхэ үрдүк Правительственнай наҕарааданы үөрүүлээх быһыыга-майгыга, уруйдаан-айхаллаан туттарбыта. Тимофей сылгыны олус сөбүлүүрэ. Кини сылгыһыт быһыытынан сүрдээх мындыр үлэһит уонна бэйэтэ мунньуммут опытын биир идэлээхтэригэр кэпсиир идэлээҕэ. Ол курдук оройуон, өрөспүүбүлүкэ хаһыаттарыгар кини үлэтин опытын туһунан ыстатыйалары бэчээттэппитэ.
Тимофей Спиридонович көхтөөх общественник этэ. Саха АССР 3 уонна 4 ыҥырыылаах Верховнай Советын депутата. Кини хас да төгул ССКП Амматааҕы Райкомун чилиэнинэн, народнай депутаттар оройуоннааҕы уонна олохтоох Советтар депутаттарынан талыллыбыта. Тимофей Спиридонович, бу уөрэҕэ суох, ааҕар-суруйар эрэ, саха боростуой улэһит киһитигэр тиксибит улахан итэҕэли өрүүтүн үрдүктүк сыаналыыра уонна бэйэтин туох баар кыаҕынан, дьоҕурун төрөөбүт оройуонун, нэһилиэгин инники сайдыытын туһугар анаабыта. Нэьилиэгэр производственнай капитальнай тутуулары ыытыы боппуруостарыгар депутатскай накаастары толорууга эппиэттээх улэлэри ыыппыта. Ол курдук, кини туруорсуутунан Алтан орто оскуолата, Алтаннааҕы 15№-дээх училище, Алтанна 350, Сата5айга 250 миэстэлээх культура дьиэтин тутуулара, Сата5айга 160 уорэнээччигэ 2 этээстээх 8 кылаастаах оскуоланы туттарыы онтон да атын тутуулар олоххо киирбиттэрэ.
Лукиннар аймах сылгы иитиитигэр Тимофей Спиридоновичтан са5алаан көлүөнэттэн-көлүөнэҕэ салҕанан барар, удьуор сылгыһыттар. Тимофей улэлиир кэмиттэн салгыы сылгыһытынан күтүөтэ Афанасий Львович Филиппов улэлээбитэ. Кини сылгыһыт быһыытынан сурдээх мындыр, бырыынчык этэ. 28 сыл устата тохтоло суох сылгыһытынан улэлээбитэ. Онтон уола Степан Тимофеевич аҕатын туйаҕын хатарар сылгыһыт бастыҥа. Улэ Геройун сиэнэ Дмитрий Филиппов кыра сааһыттан сылгыга эриллэн үөскээбит оҕо, сыл ахсын сүүрүүк сылгыларга тренердээн улууска, өрөспүүбүлүкэҕэ ситиһиилээхтик кыттар. Онтон сылгыһыттарга уһун кэмҥэ биригэдьиирдээбит, сиэн быраата, Захаров Архип Архипович Улэ Геройа Т.С. Лукин аатынан тыа хаһаайыстыбатын производственнай кооперативыгар директорынан улэлии сылдьыбыта. 
Тимофей Спиридонович Лукин сырдык аатын үйэтитии бу биир дойдулаахтарын ытык иэстэрэ. Кини үтүө мөссүөнүн бүүһэ бөһүөлэк көстүүлээх миэстэтигэр туруоруллубута. Улэлээбит отделениятыгар 1984 с. Герой Лукин аатын иҥэрбиттэрэ, кэлин тыа хаһаайыстыбатын кооперативыгар иҥэриллэн күн бүгүнүгэр диэри үлэлии олороллор. Сыл аайы оскуола бүтэһик чуорааныгар оскуола сайыҥҥы сынньалаҥҥа тыа хаһаайыстыбатыгар үлэлээбит бастыҥ оҕоҕо производственнай кооператив Герой Лукин аатынан стипендияны аныыр.
2004 с.  Үлэ Геройа Т.С. Лукин 90 сааһыгар аналлаах илин эҥэр сылгыһыттар семинар-мунньахтара уонна республиканскай суолталаах “Дьөһөгөй” ыһыаҕа ыытыллыбыта. Бу ыһыахха кыттыыны ылбыта СР тыатын хаһаайыстыбатын миниистирэ Айаал Иванович Степанов. Ыһыах түһүлгэтэ саҥа сиргэ көһөрүллэн, саҥалыы тутуллубута.

 2007 с. Олохтоох муниципальнай тэриллии (баһылык Никитина А.М.) Үлэ Геройа Т.С. Лукин аатынан библиотека-музей дьиэтин улэҕэ киллэрбитэ. Библиотека-музей аһыллар үөрүүлээх күнүгэр СР культураҕа уонна духуобунаска миниистирэ А.С. Борисов кыттыыны ылбыта.
Үлэ Геройа Т.С. Лукин олоҕо “дьоруо ат айаныныы” элэс гынан ааспыта эрээри, кини үлэлээн, олорон ааспыт олоҕо үүнэр көлүөнэ дьоҥҥо, кэлэр кэнчээри ыччакка үйэлэр тухары холобур буола туруо.
III. «Герой Лукин төрөөбүт түөлбэтинэн» экскурсия бырайыага
Маршрут: Үлэ геройа Т.С. Лукин пааматынньыга – Лукин аатынан библиотека-музей – Т.С. Лукин олорбут дьиэтэ – Хоту-Үрэх – Араңас алааһа - Дьабака алааһа – Бэкинэ – Сынньалаң киинэ.
Экскурсия тиэмэтэ: «Герой Лукин төрөөбүт түөлбэтинэн»
Экскурсия көруңэ: тематическай;
Айанын көруңэ: массыынанан уонна сатыы 

Уопсай бириэмэтэ: – 8 чаас
Маршрут уһуна: 40 км
Кимиэхэ ананара: бары бађалаахтарга (о5о да, улахан да киһи), олохтоохторго уонна туристарга.
Сыала: Дьоруой Лукин олођун-дьаһађын уонна үлэтин туһунан дьоңңо сырдатыы. 
Соруктара:
- Дьоруой сылгыһыт үрдүк ситиһиитигэр сүгүрүйүү, аатын үйэтитии;
- Айылђаны кытта алтыһыы, сиэри-туому тутуһуу;
Экскурсия технологическай картата 
	Маршрута
	Тохтобула
	Көрдөрүллэр объега
	Бириэмэтэ
	Кэпсэнэр тиэмэтэ
	Организационнай ыйыылар
	Методическай ыйыылар

	1
	2
	3
	4
	5
	6
	7

	Группа көрсөр сирэ
	Сынньалаң киинэ
	__
	5 мүн
	Киирии тыл: группаны кытта билсии, экскурсия темата, уһуна, сыала-соруга
	Экскурсия кэмигэр сэрэхтээх буолуу быраабылаларын иһитиннэрии
	Быһаарыы

	Сынньалаң кииниттэн Т. Лукин пааматынньыгар барабыт
	Лукин уул., 27 
	Пааматынньык
	10 мүн
	Лукин Т. С. туһунан билсиһиннэрии, пааматынньык туһунан кылгастык кэпсэтии

	Экскурсаннары пааматынньык тула туруоруу, хаартыскађа түһэргэ бириэмэ биэрии
	кэпсэтии

	Лукин аатынан музей-библиотекађа киирэбит
	Ул. Лукин уул., 27/1 
	Музей
	20 мүн
	Музей историятын уонна улэтин сырдатыы, 15 стендэ туһунан кэпсээн
	Юнкордары кытта көрсүһүүнү тэрийии, музей экспонаттарын көрдөрүү
	көрдөрүү, быһаарыы

	Музейтан Тимофей Лукин олорбут дьиэтигэр сатыы барабыт
	Лукин уул., 31
	Т. Лукин дьиэтэ уонна уһаайбата
	10 мүн
	Тимофей дьиэ кэргэнин сырдатыы, туттубут малларын көрүү
	Герой кыра уолун Николайы кытта көрсүһүүнү тэрийии
	Боппуруостарга хоруйдар, көрдөрүү

	Дьиэттэн массыынађа олорон сылгыһыттар базаларыгар Хоту-үрэххэ айан
	Хоту-үрэх
	Сылгыһыттар базалара
	40 мүн
	Герой аатын сугэр СХПК улэтэ, хаһаайыстыбата, Тимофейы утумнааччылар
	Сылгыһыттардыын көрсүү, биэ ыаһына
	Үлэҕэ кыттыы, кэпсэтии

	Хоту- үрэхтэн герой Лукин улэлээбит сиригэр Араңаска айан
	Араңас алааһа
	Араңас алааһа (уруккута «Саңа дэриэбинэ» холкуос
	айаңңа – 1 чаас, алааска – 1 чаас 
	Лукин бииргэ улэлээбит дьоно, сылгыһыттар улэлэрин сорох ньымалара
	Сиэри-туому тутуһуу, айылђађа эбиэти тэрийии
	кэпсэтии

	Араңас алааһыттан Т. Лукин төрөөбүт сиригэр Дьабакађа айан
	Дьабака алааһа
	Саңкычах урэђин Дьабака алааһа
	айаңңа – 30 мүн, алааска – 15 мүн 
	Тимофей Лукин төрдө-ууһа, ођо сааһа, чугас дьоно
	Айылђађа сынньалаң
	Кэпсэтии,боппуруостарга хоруйдар 

	Дьабакаттан Бэкинэђэ айан
	Бэкинэ
	Бэкинэ
	айаңңа – 30 мүн, алааска – 2 чаас -  
	Герой сылгыһыт сөбүлээн кустуур, андылыыр, балыктыыр күөлэ
	Айылђађа сынньалаңы тэрийии
	Кэпсэтии,боппуруостарга хоруйдар

	Бэкинэттэн төттөрү Сатађайга айан (Сынньалаң киинэ)
	Лукин уул., 27
	Сынньалаң киинэ
	айаңңа –2 чаас, көрсүһүү – 20 мүн.
	Түмүктүүр бэсиэдэ. 

Сылдьыбыт сирдэрбит туһунан санаа атастаһыыта, инникигэ баҕа санааны этии.
	Тимофей өр сылларга бииргэ улэлээбит дођорун Яковлев С.С. көрсүү

	Кэпсэтии,боппуруостарга хоруйдар


	Түһүмэҕэ
	Ыытыллар үлэ
	Былааннанар кэмэ

	1 
	Маршрут оҥоруута

( Объектары талыы, бэрээдэгинэн үллэрии, бириэмэтин быһаарыы, технологическай картатын, сметатын оҥоруу)
	 Тохсунньу, 2013 с.

	2 
	Экскурсияны бэлэмнээһин

(сири-дойдуну үөрэтии, объектар туруктарын сыаналааһын, нэһилиэк дьонун уонна историятын үөрэтии)
	Тохсунньу-олунньу, 2013 с.

	3 
	Экскурсоводтары үөрэтии (“Кулуһун” түмсүү эдэр корреспонденнара)

(баҕалаах оҕолору хомуйуу, үөрэтии (тренинг, мастер-кылаас), билиини тургутуу (Сатаҕай историятынан, Герой Лукин олоҕунан тест)
	Кулун тутар, ыам ыйа, 2013 с.

	4 
	Маршрут туһунан иһитиннэрии, сырдатыы 

 (маршрутнай лиистэри оҥорон тарҕатыы, улуус уонна республика хаһыаттарыгар биллэрии таһаарыы, интернеткэ сырдатыы)
	Ыам ыйа, бэс ыйа, 2013 с.

	5 
	Бастакы экскурсияны ыытан холонуу 

(заявкалары хомуйуу, группалары оҥоруу). Экскурсия түмүгүнэн уларытыылары киллэрии, итэҕэстэри көннөрүү
	Бэс ыйа, 2013 с.

	6 
	Дьиҥнээхтик олоххо киллэрии 
(Герой Лукин 100 сааһыгар аналлаах юбилейнай ыһыах саҕана)
	Бэс ыйа, 2014 c.




Бырайыагы олоххо киллэрии былаана
Смета
	1. 
	Бензинҥэ (20 л.)
	800 

	2.
	Аска (120 солк. * 10 киһи)
	1200 

	3.
	Рекламаҕа
	1000

	
	Уопсайа:
	3000


3000 / 10 киһи = 300 солк.  – биир киһиэхэ путевка сыаната
Түмүк
Бу үлэбин суруйан, бырайыакпын оҥорон маннык түмүккэ кэллим:
1. Үлэ Геройа Тимофей Спиридонович Лукин албан аатын үйэтитии үлэтэ Сатаҕай нэһилиэгэр саҕаламмыта ырааппыт. (Ол курдук, 1982 c. пааматынньык туруораллар, 1984 с. үлэлээбит отделениятыгар кини аатын иҥэрэллэр, уулусса уонна бибилиотека-музей (2007 с.) эмиэ кини аатын сүгэр);
2. Биһиги дойдубутугар эскурсия маршрутун оҥорого бары усулуобуйа баар. (Араас сир астаах сирдэр, балыктаах күөллэр, алаастар, историческай суолталаах сирдэр, объектар, тэрилтэлэр  уо. д.а.) 
3. Туруорбут сыалбытын-сорукпутун ситистибит, Герой Лукин олорбут уонна үлэлээбит сирдэрин үөрэтэн, бары баҕалаахтарга саҥа экскурсия бырайыагын оҥордубут.
4. Мин хос эһэм туһунан элбэх саҥаны биллим. Кини олоҕун, хайдах үлэ геройа буолбутун, ханнык сирдэргэ олорбутун, үлэлээбитин туһунан элбэҕи аахтым, ыйыталастым, биллим.

Сыһыарыы

Экскурсоводтары үөрэтии программата 
	Күнэ-ыйа
	Темата
	Ким үөрэтэрэ

	04.03 (1 чаас)
	Экскурсия кэмигэр сэрэхтээх буолуу быраабылата
	 Сергеев Е.Е.,  ОБЖ учуутала

	11.03 (1 чаас)
	Бастакы суһал медицинскэй көмөнү оҥоруу
	Софронеева А.С., мед. сиэстэрэ

	15.03 (1 чаас) 
	Экскурсовод профессиональнай этиката
	Лукина О.В., омук тылын учуутала, туризм менеджера 

	18.03 (1 чаас)
	Экскурсия тутула, быһаарыыта уонна көрүҥэ
	Лукина О.В., омук тылын учуутала, туризм менеджера

	23.03 (2 чаас)
	Сатаҕай нэһилиэгин историята
	Иванова С.А., история учуутала

	01.04 (1 чаас)
	Сатаҕай киэн туттар дьоно
	Иванова С.А., история учуутала

	08.04 (1 чаас)
	Амма улууһун айылҕата, сирэ-дойдута
	Шишигина Н.В., география учуутала

	15.04 (1 чаас)
	Амма улууһугар, Саха сиригэр туризм сайдыыта
	Лукина О.В., омук тылын учуутала, туризм менеджера

	22.04 (1 чаас)
	Саха сирин ытык сирдэрэ


	Лукина О.В., омук тылын учуутала, туризм менеджера

	29.04
	Зачет
	Комиссия


� Даль В.И. Толковый словарь живого великорусского языка / Большой словарь русского языка // Словари от Буки. – БукаСОФТ, 2007


� Ушаков Л.Н. Толковый словарь русского языка / Большой словарь русского языка // Словари от Буки. – БукаСОФТ, 2007


� Емельянов Б.В. Экскурсоведение. М.: «Советский спорт», 2004. 


� ↑Емельянов Б. В. Экскурсоведение. В 3-х частях — М: ЦРИБ «Турист», 1992

